
UvoD

Na osnovu ¢lana 17. Zakona o budZetima u Federaciji Bosne i Hercegovine (,,SluZbene
novine Federacije BiH®, broj: 102/13, 9/14, 13/14, 8/15, 91/15, 102/15, 104/16, 5/18, 11/19,
99/19, 25a/22 1 7/25), pripremljen je dokument ,Smjernice ekonomske i fiskalne politike
Tuzlanskog kantona za period 2026-2028. godina“, koji sadrZi preliminarnu projekciju
prihoda za pripremu BudZeta za 2025. godinu i naredne dvije fiskalne godine.

Potrebno je napomenuti da je Ministarstvo finansija duZno, dostaviti Vladi Tuzlanskog
kantona (u daljem tekstu: Vlada Kantona) Smjernice ekonomske i fiskalne politike do 15.
maja tekuce godine, a Vlada donosi iste do 31. maja tekuée godine u skladu sa Zakonom o
budZetima Federacije BiH. Obzirom da su od strane Federalnog ministarstva finansija
projekcije indirektnih i direktnih poreza za Tuzlanski kanton i op¢ine/gradove Kantona
uradene 23.05.2025. godine, a u Ministarstvu finansija zaprimljene 30.05.2025. godine, nije
bilo moguée ispoStovati navedeni zakonski rok za izradu i predlaganje Smjernica Vladi
Kantona.

Smjernice se temelje na dostupnim informacijama i imaju svrhu definisati smjer i ciljeve
ekonomske i fiskalne politike u srednjoro€nom periodu. Kljuéni dokument koji odreduje
strateSko usmjerenje ekonomske politike Vlade je Strategija razvoja Tuzlanskog kantona za
period 2021. - 2027. godine. Smjernice ekonomske 1 fiskalne politike predstavljaju fiskalni
okvir za provodenje ekonomske politike. Na osnovu makroekonomskih pokazatelja i
pretpostavki drustvenog i privrednog razvoja u Smjernicama se procjenjuju budzetski prihodi
i postavlja finansijski okvir za izradu Dokumenta okvirnog budZeta. Cilj navedenih
dokumenata je utvrditi gornje granice rashoda za trogodiSnje period za svakog budZetskog
korisnika, uzimajuci u obzir strateske ciljeve ekonomske i fiskalne politike.

Kako su u toku paralelni procesi na izradi Dokumenta okvirnog budZeta Tuzlanskog kantona
za period 2026-2028. godina pri izradi Smjernica koritene su srednjoroCne projekcije i
godidnje procjene prihoda i rashoda, te su moguéa odredena odstupanja projekcija u odnosu
na ovaj dokument.

Bitan cilj Smjernica je da osigura realan, sveobuhvatan i konsolidovan okvir planiranja
rashoda, ¢ime se postize funkcionalna povezanost provodenja sveukupnih aktivnosti u
koncipiranju uravnoteZenog okvira prihoda i rashoda, za sve nivoe vlasti Federacije Bosne i
Hercegovine, ukljuéujuéi BudZet Federacije, kantona, gradova, op€ina i vanbudZetskih
fondova shodno odredbama Zakona o budZetima, koje je svakako neophodno posmatrati u
najSirem kontekstu, odnosno u kontekstu ukupnog fiskalnog kapaciteta.

Ovaj dokument ima za cilj da poboljsa koordinaciju izmedu Vlade Kantona, gradova/op¢ina i
vanbudZetskih fondova u postupcima pripremnih aktivnosti na izradi budZeta za 2026.
godinu, kao i da osigura sveobuhvatan i konsolidovan okvir planiranih rashoda koji pokriva
sve nivoe vlasti Tuzlanskog kantona, ukljudujuéi budZet kantona, budZete opéina/gradova i
finansijske planove vanbudZetskih fondova.

Ministarstvo finansija Tuzlanskog kantona predlaZze Vladi Kantona, da se usvoji ovaj
dokument kao prvi korak u procesu pripreme BudZeta za 2026. godinu i da se istim potvrde
predloZena ograni¢enja budZetske potrosnje za 2026. godinu.

Smjernice sadrZe: strateske ciljeve ekonomske i fiskalne politike, osnovne makroekonomske
pokazatelje, osnovne ekonomske i fiskalne pokazatelje, pretpostavke privrednog i drustvenog

razvoja za narednu budZetsku godinu i sljedece dvije godine, procjene prihoda budZeta i
predvidene promjene javnog duga.

Dokumentacionu osnovu za izradu Smjernica ekonomske i fiskalne politike Tuzlanskog
kantona za period 2026-2028. godinu predstavljaju:

» Revidirane projekcije prihoda od indirektnih i direktnih poreza za kantone i
op¢ine/gradove kantona za 2024. godinu i projekcije za period 2026-2028. godina
(dostavljene od strane Federalnog ministarstva finansija Sarajevo u maju 2025.
godine), kao 1 odgovarajuéi statisticki pokazatelji i informacije,

[zvrSenje BudZeta Tuzlanskog kantona za 2024. godinu,

Makroekonomske projekcije 2026-2028. godina, Direkcije za ekonomsko planiranje
(DEP) (mart 2025. godina),

Bilten Odjeljenja za makroekonomsku analizu Upravnog odbora Uprave za
indirektno oporezivanje — OMA Bilten (maj/juni 2025. godine),

Privredna kretanja Tuzlanskog kantona u 2024. godini, Kantonalna privredna komora
Tuzla,

Publikacije i bilteni Agencije za statistiku BIH i Federalnog zavoda za statistiku,
Smjernice za trogodinje planiranje rada Tuzlanskog kantona za 2026-2028, Vlada
Tuzlanskog kantona, april 2025. godine,

Revidirane projekcije prihoda za 2025. godinu i projekcije za period 2026-2028.
godina, Fedearlno ministarstvo finansija, Sarajevo, maj 2025. godine;

Strategija razvoja Tuzlanskog kantona za period 2021.- 2027. godina, (mart 2021.
godine).

vV WV VV V V VYV

1 STRATESKI CILJEVI VLADE TUZLANSKOG KANTONA

Vlada Kantona je usvajanjem Strategije razvoja Tuzlanskog kantona za period 2021.-2027.
godina definisala i uskladila razvojne pravce i prioritete Tuzlanskog kantona sa kljuénim
nacionalnim i medunarodnim razvojnim dokumentima, ukljuéujuéi globalne ciljeve odrZivog
razvoja. U tom smislu definisana su sljedeca strateska i dugoroéna opredjeljenja Tuzlanskog
kantona, odnosno strateski fokusi:

Odrziv ekonomski razvoj na pravcu zelene tranzicije i digitalne transformacije,
Razvoj inkluzivnog, prosperitetnog i modernog drustvenog sektora,

Resursno efikasan i odrZiv infrastrukturni i prostorni razvoj u funkciji zastite okolisa,
Efikasna javna administracija u funkciji unapredenja kvaliteta Zivota gradana |
privlalenja investicija u svim aspektima razvoja,

5. Digitalizacija ekonomije i javnih usluga kao pokreta& inovacija i transparentnosti.

- ol

Vizija Strategije izraZava ambiciju Tuzlanskog kantona da postane: ,,Otvorena, ekonomski
atraktivna i drustveno dinami&na evropska regija, koja na prepoznatljiv na¢in osigurava Spoj
industrijske tradicije, odrZivog razvoja i kvalitete Zivota, postovanja ljudskih prava i rodne
ravnopravnosti stanovniStva koje u njemu boravi, radi i investira.“ Ova vizija se
operacionalizira kroz tri strateska cilja, 12 razvojnih prioriteta i 48 mjera', koje su uskladene
sa Strategijom razvoja Federacije BiH i Okvirom za implementaciju Ciljeva odrZivog razvoja
u Bosni i Hercegovini. Strate3ki ciljevi Tuzlanskog kantona su sljedeéi:?

1. Dinamican i odrZiv ekonomski razvoj u povoljnom poslovnom okruZenju,

2. Razvijen, inkluzivan i prosperitetan drustveni sektor sa jednakim pravima za
sve gradane,

3. Resursno efikasan i odrZiv infrastrukturni razvoj u sluzbi druitvenog
blagostanja i zaStite okoliSa.

U fokusu ekonomskog razvoja su digitalna transformacija i principi zelene ekonomije. Ovi
principi proZimaju svc scktorc — industriju, rudarstvo, mala i srcdnja preduzeéa, obrt,
poljoprivredu, vodoprivredu, Sumarstvo i turizam. Posebna paZnja posveéena je stvaranju
konkurentnog i inovativnog poslovnog okruZenja, kao i snaZnijem uklju¢ivanju domaéih
resursa i radne snage u razvojne tokove. Javna uprava je pozicionirana kao proaktivan partner
ekonomskom sektoru, kroz unapredenje administrativnih procedura i digitalnih usluga.

Unutar drugog strateSkog cilja, razvej druStvenog sektora temelji se na principima
jednakosti, solidarnosti i rodne ravnopravnosti. Aktivnosti se usmjeravaju na unapredenje
sistema obrazovanja, nauke, zdravstvene i socijalne zastite, kao i na jatanje kulture, sporta,

! Strategija razvoja Tuzlanskog kantona za period 2021.- 2027. godina, mart 2021. godine;
? Smjernice za trogodi3nje planiranje rada Tuzlanskog kantona za 2026-2028, Vlada Tuzlanskog kantona, april 2025. godina;
7

poloZaja mladih i sigurnosti gradana. Cilj je stvoriti inkluzivno dru$tvo u kojem su svi
gradani aktivni ucesnici razvoja i u kojem se postuju osnovna ljudska prava.

Treci stratedki cilj obuhvata efikasno upravljanje prostornim i prirodnim resursima,
modernizaciju saobra¢ajne i komunalne infrastrukture, povecanje energetske efikasnosti i
unapredenje sistema zastite okoliSa. Ove aktivnosti imaju za cilj izgradnju funkcionalnog i
otpornog infrastrukturnog sistema koji ¢e sluZiti potrebama stanovnistva, ali i poduprijeti
ekonomski i drustveni rast.

StrateSki ciljevi Tuzlanskog kantona uspostavljeni su u potpunosti u skladu sa 3irim
razvojnim 1 reformskim okvirima na nacionalnom i medunarodnom nivou. Njihova
uskladenost prvenstveno se ogleda u tome $to su direktno povezani sa Strategijom razvoja
Federacije Bosne i Hercegovine, ¢ime se osigurava dosljedno provodenje razvojnih politika u
okviru nadleZnosti entiteta. Osim toga, strateski ciljevi Tuzlanskog kantona usmjereni su ka
podrsci integracijskim procesima Bosne i Hercegovine, narocito u kontekstu napretka zemlje
ka Clanstvu u Evropskoj uniji, kroz jafanje institucionalnih kapaciteta, uskladivanje s
evropskim standardima i unapredenje pravnog okvira.

Shodno tome, u okviru prvog strateSkog cilja, dinamic¢an i odrziv ekonomski razvej u
povoljnom poslovnom okruZenju, aktivnosti ¢e biti usmjerene na jatanje mikro, malih i
srednjih preduze¢a (MSP), unapredenje poslovne infrastrukture i poslovnih zona,
digitalizaciju poslovanja, podsticanje inovacija, provedbu projekata zelene i digitalne
tranzicije, razvoj industrije i rudarstva, ukljuéujuéi smanjenje parafiskalnih nameta, te
nastavak projekata transnacionalne i prekograni¢ne saradnje. Dalje, u okviru sektora
poljoprivrede, vodoprivrede i Sumarstva planirane su mjere zastite i uredenja poljoprivrednog
zemljista, jacanje direktne novéane podrske proizvodadima u biljnoj i animalnoj proizvodnji,
razvoj savjetodavnih i struénih usluga, podr$ku odrZivom ruralnom razvoju te uspostavljanje
ekonomski odrZivog 1 ekoloski prihvatljivog upravljanja Sumama i vodnim resursima. U
oblasti odrZivog turizma planirane su mjere inoviranja postojeéih i razvoja novih turisti¢kih
sadrzaja, jaCanje smjeStajnih kapaciteta i turistiC¢ke infrastrukture, poticanje investicija u
turizmu, promociju i brendiranje Tuzlanskog kantona kao atraktivne destinacije, te izgradnju
kapaciteta destinacijskog menadZmenta, narolito kroz djelovanje Turisticke zajednice
Tuzlanskog kantona. U oblasti javne uprave fokus ¢e biti na uspostavi djelotvorne, otvorene i
odgovorne javne uprave koja ¢e biti u funkciji stvaranja efikasnijeg poslovnog ambijenta 1i
pruzanja kvalitetnijih javnih usluga, kroz unapredenje transparentnosti u upravljanju javnim
finansijama, digitalizaciju javne uprave, razvoj sistema za prevenciju i borbu protiv
korupcije, te jatanje koordinacije u procesima upravljanja razvojem i implementacije
znacajnijih projekata.

Drugi strateski cilj, razvijen inkluzivni i prosperitetni drustveni sektor sa jednakim
pravima za sve gradane, implementirati ¢e mjere usmjerene na unaprjedenje kvaliteta
obrazovanja na svim nivoima — od predskolskog do visokog. Fokus ¢e biti na izgradnji i

prosirenju kapaciteta javnih predskolskih ustanova, modernizaciji nastavnih planova i

programa u osnovnim i srednjim $kolama, razvoju tehni¢kih i tehnoloskih centara u srednjim
Skolama svih lokalnih zajednica, digitalizaciji nastavnih procesa, kao i na ja¢anje kapaciteta
visokoskolskih ustanova, posebno Univerziteta u Tuzli, ukljuéujuéi izgradnju univerzitetskog
Kampusa, formiranje nau¢no-tehnoloskih parkova u Tuzli i Zivinicama te podriku nau¢no-
istrazivaCkom radu. U oblasti sistema zdravstvene zadtite provoditi ¢e se aktivnosti na
jatanju materijalno-tehni¢kih i kadrovskih kapaciteta zdravstvenih ustanova, prevenciji i
ranom otkrivanju bolesti, te digitalizaciji i informatizaciji zdravstvenih procesa. Kljuéni
projekti ukljuCuju uspostavu Centra urgentne medicine pri JZU UKC Tuzla, nabavku
mobilnog mamografa, uredenje akuSerske klinike, te ukidanje premije zdravstvenog
osiguranja — mjera koja se ve¢ provodi i ima direktan uticaj na finansijsko rastereéenje
gradana. JaCanje sistema socijalne zastite vrSit ¢e se kroz unapredenje ciljanosti socijalnih
usluga, izradu socijalne karte TK, jatanje medusektorske saradnje s nevladinim sektorom, te
implementaciju mjera koje doprinose smanjenju siromastva i poveéanju socijalne
uklju¢enosti. Posebna paZnja ¢e biti posvecena ja¢anju institucionalnog odgovora na potrebe
mladih, Zena, osoba s invaliditetom i drugih ranjivih grupa, kao i nastavku pronatalitetnih
politika. Medu znadajnim projektima isti¢e se i aktivan rad Centra za autizam ,Meho
Sadikovié®“ u Tuzli te nova prava za supruge umrlih demobilisanih boraca kroz
egzistencijalnu naknadu. Razvoj sportskih i kulturnih aktivnosti poticati ¢e se kroz
unapredenje infrastrukture, institucionalne podrske sportskim i kulturnim organizacijama, te
sistemsko jaGanje lokalnih zajednica u promovisanju zdravih stilova Zivota, sporta i oCuvanja
kulturno-historijskog naslijeda. Planirani su infrastrukturni projekti u oblasti sporta i kulture,
kao i jaanje institucionalne podrike omladinskim organizacijama i udruZenjima gradana.
Jatanje javne sigurnosti i otpornosti na rizike provoditi ¢e se kroz mjere u koje ukljucuju
jatanje kapaciteta organa sigurnosti i pravosuda, unapredenje sistema civilne zadtite, te
jatanje odgovora na prirodne i druge nesreée. Klju¢ni projekti ukljucuju izgradnju objekata
Policijskih uprava u Zivinicama i Tuzli, Opéinskog suda u Lukavcu, modernizaciju i
opremanje policijskih stanica, kao i digitalizaciju procesa izdavanja li¢nih dokumenata.
Posebno je naglasena potreba jaanja kapaciteta Uprave policije TK i transparentnijeg rada
javnih institucija kroz unapredenje integriteta i borbu protiv korupcije.

Strateski cilj, resursno efikasan i odrZiv infrastrukturni razvoj, operacionalizirat ¢e se
kroz unapredenje zastite okoli§a, komunalne infrastrukture i planskog koriStenja prirodnih
resursa i prostora. U tom smislu, planirano je donoSenje Prostornog plana Tuzlanskog
kantona do 2043. godine, koji ée objediniti strateske pravce prostornog i infrastrukturnog
razvoja svih sektora. Istovremeno, uspostavit ¢e se jedinstven geo-informacioni sistem (GIS)
kojim ée se modernizirati proces planiranja i praenja koristenja prostora. U oblasti vodnog
resursa, posebna paZnja bit ¢ée posveéena zavrietku sanacije brane Modrac i pocetku
aktivnosti na &i%¢enju i zastiti akumulacije Modrac, &ime se stvaraju osnovi za sigurnije
vodosnabdijevanje i ekolosku ravnotezu. Osim toga, planirane su intervencije na regulaciji
korita rijeka Spre¢e i Tinje, 3to ée doprinijeti smanjenju rizika od poplava i jacanju zastite
imovine i stanovni§tva. Poticanje koristenja obnovljivih izvora energije i mjera energijske
efikasnosti u javnim objektima i drugim sektorima jedan je od temeljnih stubova zelene

transformacije Kantona. U fokusu ¢e biti nastavak implementacije projekta energetske

efikasnosti na 200 javnih objekata, ¢ime ¢e se znatno smanjiti troSkovi javnog sektora za
energente, povecati udobnost u obrazovnim, zdravstvenim i administrativnim ustanovama, te
ostvariti konkretni ekolo8ki efekti. Istovremeno, planirano je jatanje upotrebe obnovljivih
izvora energije, ukljuujuci solarnu energiju i druge alternativne izvore, kako u javnim, tako i
u stambenim 1 privrednim objektima. Modernizacija sistema daljinskog grijanja, proSirenje
mreZe i uvodenje energijski efikasnih rjeSenja u sektorima stanovanja i saobracaja ¢ine vazan
segment ovog prioriteta. Kroz modernizaciju saobracajne i transportne infrastrukture, kao
klju¢nog faktora ekonomske mobilnosti, unaprijediti ¢e se povezivanje lokalnih zajednica i
privlaenja investicija. Planirana je izgradnja novih i rekonstrukcija postojeéih regionalnih
cesta s ciljem poboljSanja proto€nosti, sigurnosti i pristupaénosti. U saradnji sa viSim
nivoima vlasti, planiran je pocetak izgradnje prvih kilometara brze ceste/autoceste na
podru¢ju Kantona, ¢ime se otvaraju potpuno novi horizonti za unutarkantonalnu i
meduregionalnu povezanost. Poseban strateski pravac usmjeren je ka jacanju infrastrukture
Zeljezni¢kog i zratnog saobracaja. Elektrifikacijom glavnih Zeljezni¢kih pravaca doprinosi se
modernizaciji teretnog transporta i smanjenju zagadenja. Paralelno, planirano je proSirenje i
modernizacija Medunarodnog aerodroma Tuzla, ukljuCujuéi izgradnju Gate III, uspostavu
Cargo centra, unapredenje terminalnih kapaciteta i servisnih zona.

Neophodno je nastaviti mjere Stednje i smanjenje potrosnje iz kantonalnog budZeta planirati
za razdoblje 2026-2028. godine na veéini glavnih kategorija rashoda. Mjerama Vlade
Tuzlanskog kantona i ve¢om disciplinom budZetskih korisnika potrebno je djelovati na
dodatno smanjenje budZetskih rashoda. Uz unapredenje procesa planiranja, potrebno je
znatno pojacavati i funkciju nadzora nad rashodima, odnosno vrSiti kontrolu troskova i
njihovo smanjivanje. Prije svega se to odnosi na nova pravila o fiskalnoj odgovornosti.
Takoder, se osnazuje funkcija budZetske inspekcije u smislu sankcionisanja nepostupanja po
njihovim zapisnicima.

2 SREDNJOROCNE MAKROEKONOMSKE PRETPOSTAVKE I
PROGNOZE

Jedan od osnovnih preduslova odrZivog ekonomskog rasta te povecanja zaposlenosti jeste
makroekonomska stabilnost. Makroekonomska stabilnost ostvarit ¢e se efikasnim
upravljanjem javnim finansijama kroz daljnje unapredenje procesa upravljanja drZavnim
budZetom, fiskalnu konsolidaciju i efikasno upravljanje javnim dugom, jaCanje sistema
unutradnjih finansijskih kontrola i interne revizije te razvojem makroekonomske statistike.
Ovakva nastojanja Ministarstva finansija moraju imati potporu svih budZetskih korisnika 1
drugih koji koriste sredstva budZeta Tuzlanskog kantona, a iskazana kroz Smjernice i ciljeve
fiskalne politike za 2026-2028. godinu i Dokument okvirnog BudZeta Tuzlanskog kantona za

period 2026-2028. godina.

U ovome poglavlju rije¢ je o najnovijim makroekonomskim kretanjima u BiH, Federaciji
BiH i Tuzlanskom kantonu, s fokusom na 2024. godinu, kao i o projiciranom
makroekonomskom okviru za naredni srednjoro&ni period. Koristeni historijski podaci, koji
su ujedno bili i osnova za izradu makroekonomskih procjena i projekcija, prikupljeni su od

svih relevantnih statistickih institucija u zemlji, kao i ostalih relevantnih domacih i
medunarodnih institucija. -

2.1. Ekonomski rast

Od pocetka 2025. godine, inflatorni pritisci su poceli rasti uslijed rasta cijena hrane,
povecanja uceS¢a hrane u ukupnoj strukturi domace potro3nje, te rasta cijena elektri¢ne
energije i usluga. Pove¢anje minimalne plate, od januara 2025. godine, dodatno je pojacalo
inflatorne pritiske, uslijed ¢ega je stopa inflacije znadajno revidirana za 2025. godinu, u
odnosu na jesenji krug srednjoronih makroekonomskih projekcija. Inflacija mjerena
indeksom potrosackih cijena revidirana je navide za 1,7 procentni poen, na nivo od 3,5% u
2025. godini. Na osnovu trenutnih ekspertskih procjena, temeljem vrlo malog broja
zvani¢nih podataka, o&ekuje se da ¢e ukupna inflacija slabiti u projekcijskom horizontu.?

U ovom trenutku ne postoje modelske, niti ekspertske procjene efekata povec¢anja minimalne
plate, ali i svih ostalih plata, na potrosacke cijene ili cjenovnu konkurentnost proizvoda u
Bosni i Hercegovini. Pove¢anja minimalne plate u oba entiteta rezultiralo je rastom
prosje¢nih plata. Uslijed poviSene inflacije, i plate, djelimi¢no, rastu zbog uskladivanja sa
promjenama cijena, kako bi se nadoknadio akumulirani gubitak kupovne mo¢i. Kako
inflacija poti¢e zahtjeve za rast plata, tako i porast plata moZe povratno djelovati na inflaciju.
Ovakvom dvosmjernom vezom dolazi do takozvane spirale cijena i plata, odnosno procesa
uzajamnog poticanja rasta cijena i plata, &iji intenzitet nije konstantan tokom vremena, nego
zavisi i od ostalih faktora na trZistu.

Prelijevanje efekta rasta plata na druge sektore ekonomije moZe imati znaCajan uticaj na
ukupnu inflaciju i dinamiku domaceg trzista rada, ali, indirektno, i na buducu ekonomsku
aktivnost. Uogljivo pove¢anje minimalnih plata u 2025. godini moZe uzrokovati dalja
povecanja plata u drugim sektorima kako bi se zadrzala konkurentnost i privukli
kvalifikovani radnici. Sa druge strane, nije realistiéno ocekivati da ¢e i zaposlenost rasti
dosadasnjim stopama, imajuéi u vidu rast prosjecne plate. Trenutno, posebno je uoljiva veza
izmedu promjena u visini nominalne plate u djelatnostima sa najnizom prosjetnom neto
platom i cijenama usluga, koje znatno uti¢u na temeljnu inflaciju. Za prva dva mjeseca 2025.
godine, CBBiH procjenjuje temeljnu inflaciju na 4,34%, a inflaciju u uslugama na 4,85%.

Prema trenutno raspoloZivim preliminarnim statistickim podacima (statistika nacionalnih
raduna i kratkorodne statistike) za 2024. godinu u Bosni i Hercegovini je nastavljen trend
rasta privredne aktivnosti. Naime, prema podacima BHAS-a za period januar-septembar
2024. godine (BDP, rashodni pristup, tromjese¢ni podaci) procjenjuje se da je realni rast
BDP-a u Bosni i Hercegovini iznosio 2,5% u odnosu na isti period prethodne godine.* Ova
stopa ekonomskog rasta identi¢na je ranijoj procjeni DEP-a o kretanju ekonomskog rasta u
Bosni i Hercegovini u 2024. godini koja je takoder iznosila 2,5%.° Ako se pazljivije
posmatra struktura ostvarenog rasta BDP-a u Bosni i Hercegovini moZe se zakljuiti da je
domaéa traznja (potro3nja i investicije) bila glavni nosilac ekonomskog rasta, dok je izvozna
traznja usljed pada izvoza i povecanja trgovinskog deficita imala negativan utjecaj na rast

3 Proljetni krug makroekonomskih projekcija za period 2026 — 2028. godine, Centralna banka Bosne i Hercegovine,
Sarajevo, 17.04.2025. godine;

. Agencija za statistiku Bosne i Hercegovine, Saopstenje, ,Bruto domaci proizvod, rashodni pristup, tromjesecni podaci za
K3 2024. godinu “, 30.12.2024. godine;

5 Projekcije DEP-a, Mart 2025. godine;

BDP-a. Naime, prema procjeni DEP-a za 2024. godinu rast finalne potro3nje iznosio 2,6%,
tako da je doprinos iste u rastu BDP-a iznosio 2,2 p.p. Detaljnije posmatrano, registrirani rast
privatne i javne potrodnje bio identi¢an i iznosio je 2,6%, dok su doprinosi ukupnom
ekonomskom rastu iznosili privatna potro$nja 1,7 p.p i javna potro3nja 0,5 p.p. Ovaj rast
privatne potrosnje omoguéen je zahvaljujué¢i odredenom poveéanju broja zaposlenih,
poveéanju plata i penzija, te poveanom prilivu doznaka gradana iz inostranstva i
usporavanju inflacije u zemlji u posljednjih nekoliko mjeseci. S druge strane, nesto visi nivo
javnih rashoda na svim nivoima vlasti s ciljem zastite Zivotnog standarda gradana u sklopu
borbe protiv inflacije bio je kljuéni razlog poveéanja javne potrosnje u zemlji. Pored finalne
potrodnje, procjenjuje se da je pozitivan doprinos ekonomskom rastu ostvaren je i u okviru
investicija obzirom da su iste ostvarile rast od oko 8%. Pored privatnih investicija koje ¢ine
veéi dio ukupnih investicija u Bosni i Hercegovini (oko 85% ukupnih investicije), u 2024.
godini znadajan doprinos je ostvaren i u okviru javnih investicija obzirom na izbornu godinu.

S druge strane, za razliku od prethodnih godina, tokom 2024. doprinos vanjskog sektora u
ekonomskom rastu u Bosni i Hercegovini bio je negativan. Naime, prema trenutno
raspoloZivim medunarodnim statisti¢kim podacima u zemljama EU doslo je usporavanja
ekonomskog rasta 3to se negativno odrazilo na vanjskotrgovinsku robnu razmjenu i
kona¢nici na ekonomski rast u Bosni i Hercegovini. Prema podacima Eurostat-a za 2024.
godinu procjenjuje se da je stopa ekonomskog rasta na nivou EU27 iznosila svega 1,0%, dok
su pojedine zemlje koje predstavljaju glavna izvozna trZiSta za bh. proizvode kao Sto su
Njemacka i Austrija zabiljeZile negativne stope ekonomskog rasta.> Ovo usporavanje
privredne aktivnosti negativno se odrazilo na vanjskotrgovinsku razmjenu u Bosni 1
Hercegovini u 2024. godini. Naime, Bosna i Hercegovina je nakon dvocifrenog rasta u
prethodnih nekoliko godina, u 2024. godini zabiljeZila znatno slabije rezultate u okviru
vanjskotrgovinske razmjene sa svijetom. Smanjenje vanjskotrgovinske razmjene posljedica
je smanjenja izvoza (naroéito izvoza roba), dok je uvoz uveéan usljed jacanja domace
traZnje. Naime, prema procjeni DEP-a za 2024. godine u Bosni i Hercegovini je registrirano
smanjenje izvoza za 1,6%, dok je uvoz uveéan za 2,5% u odnosu na isti period prethodne
godine. Ovakav trend kretanja izvoza i uvoza rezultirao povecanjem trgovinskog deficita,
tako da je ukupni doprinos trgovinskog bilansa u ekonomskom rastu bio izrazito negativan.

Imajuéi u vidu navedeno u Federaciji BiH u tekucoj 2025. godini o¢ekuje se skroman rast
realne ekonomske aktivnosti od 2,7%, a za period 2026.-2028. godine prosje¢na stopa
realnog rasta procjenjuje se na 3,1%.

Tabela 1: Projekcija rasta BDP-a

2024
Nominalni rast 1.7 52 5.6 4.9 4.9 52
Realni rast 1.9 2.5 2.7 3.0 3.1 3.3

zvor: DEP, mart 2025, godina

¢ https://ec.europa.eweurostat/web/products-euro-indicators/w/2-06092024-sept# :~:text

Direkcija za ekonomsko planiranje (DEP), pri Vijeéu Ministara Bosne i Hercegovine izradila
je makroekonomske pokazatelje na nivou Bosne i Hercegovine, koji se daju u slijedeéem
tabelarnom pregledu:

Tabela 2: Makroekonomski pokazatelji za period 2023-2028

GEiinees vl Zvanidni 15 '“’”" LR R e
203

Nominalni BDP u mil KM 50.932 | 53.560 | 56.568 | 59.367 | 62.294 | 65.553
Nominalni rast u % 11,7 5.2 5,6 4,9 4,9 5,2
BDP deflator (prethodna godina = 100) 109,6 102,6 102,9 101,9 101,7 101,8
Realni BDP u mil KM (prethodna godina

=100) 46.458 | 52.223 | 54998 | 58.258 | 61.230 | 64.362
Realni rast u % 1,9 2.5 2,7 3,0 3,1 3.3
Inflacija mjerena indeksom potrosackih

cijena u % 6,1 ¥ | 3 2 1,9 1,8
Potro3nja u mil KM 43.658 | 45.749 | 48.053 | 49.897 | 51.880 | 53.673
Realni rast u % 1,3 2,6 2,1 1,8 2,0 &)
Viadina potro3nja u mil KM 9.548 10.044 | 10.426 | 10.791 | 11.223 | 11.615
Realni rast u % 2,1 2,6 1,8 1,7 2.1 1,6
Privatna potrodnja u mil KM 34.111 35.705 | 37.627 | 39.106 | 40.657 | 42.057
Realni rast u % 1,1 2,6 2,2 1,9 2,0 1.5
Investicije (bruto) u stalna sredstva u mil

KM 11.519 12.665 | 13.475| 14.229 | 15.233 | 16.402
Realni rast u % 12,1 8,1 4,5 4,1 5,6 6,2
Vladine investicije u mil KM 1.487 1.681 1.798 1.969 2.127 2.339
Realni rast u % 7,6 9,7 3,9 1.2 5,8 7,7
Privatne investicije u mil KM 10.031 10984 | 11.676 | 12.260 | 13.106 | 14.063
Realni rast u % 12,8 7,9 4.6 3.7 55 5,9
Uvoz u mil KM 27.798 | 28.761 | 30.218 | 31.477 | 33.127 | 34.924
Nominalni rast u % -1,6 3.5 5,1 42 52 5,4
Realni rast u % -1,3 2.5 3,6 2,6 3,6 4,0
Izvoz u mil KM 21931 | 21.960 | 23.097 | 24.157 | 25.666 | 27.429
Nominalni rast u % -0,5 0,1 5.2 4,6 6,2 6,9
Realni rast u % -1,2 -1,6 34 2,9 4,7 5,3
Nacionalna bruto Stednja u % BDP-a 23,4 23,9 24,0 24,5 24,9 26,0
Bilans tekuéeg ra¢una u mil KM -1.157 -1.802 | -2.063 | -2.227 | -2.344 | -2.337
Rast u % -422 55,8 14,5 8,0 5,2 -0,3
Bilans tekuéeg ra¢una u % BDP-a -2,3 -3,4 -3,6 -3.8 -3.8 -3,6

[zvor: DEP, mart 2025. godina

U posljednjem DEP-ovom dokumentu makroekonomskih projekcija se napominje da
vaznu odrednicu za ekonomska kretanja u Bosni i Hercegovini u narednom periodu, pored
internih dinamika, predstavljaju i1 ekonomska kretanja u vanjskom okruZenju, naroito u
zemljama EU-27. DEP-ove projekcije makroekonomskih pokazatelja zasnivaju se na
trenutno dostupnom izdanju’ European Economic Forecast Spring 2024 (Institutional Paper
296, November). Prema navedenom izvjeStaju projektovani realni ekonomski rast u
zemljama EU u 2026. godini iznosi 1,8%, o¢ekivana stopa inflacije 2%, dok bi nezaposlenost
trebala 1znositi 5,9%.

Prema projekcijama DEP-a a na bazi raspoloZivih podataka i makroekonomskih modela u
Bosni i Hercegovini se ofekuje realni rast BDP-a od 2,7%. Glave pretpostavke u osnovnom
scenariju ekonomskih kretanja u Bosni i Hercegovini za 2025. godinu predstavljaju nesto
povoljnije vanjsko okruZenje (viSa stopa ekonomskog rasta u zemljama EU i regiona),
stablizacija internih dinamika u zemlji. U skladu s tim, ofekuje se da bi domaca traZznja kroz
poveéanje potro$nje i djelimi¢no investicija trebala predstvaljati glavno uporiste
projektovanog ekonomskog rasta, uz nesto pozitivniji doprinos vanjskog sektora u odnosu na
prethodnu godinu. Prema projekcijama DEP-a, oCekivani rast broja zaposlenih, poveéanje
minimalne plate u FBiH, povecan priliv doznaka gradana iz inostranstva uz umjerenu
inflaciju bi trebali rezultirati porastom raspoloZivog dohotka gradana $to bi omoguéilo
nastavak trenda rasta privatne potro$nje u Bosni i Hercegovini od 2,2%. Pored privatne
potrosnje, planirana poveéanja budZeta na svim nivoima vlasti ukazuju na mogucéi rast javne
potro$nje sa oekivanom stopom rasta od 1,8%. Ocekivana povecanja kako privatne tako i
javne potrodnje ukazuju da se u 2025. godini u Bosni i Hercegovini moZe oc&ekivati rast
finalne potros$nje od 2,1% uz pozitivan doprinos ekonomskom rastu od 1,8 p.p. Ako se ima u
vidu da finala potro3nja u strukturi BDP-a u Bosni i Hercegovini ucestvuje sa oko 85%,
moze se zakljuéiti ¢e ovaj projektovani rast potroS$nje predstavljati kljuéno uporiste
ekonomskog rasta u zemlji. S druge strane, pored poveéanja potro$nje unato¢ odredenim
internim izazovima u Bosni i Hercegovini se ofekuje i nastavak trenda rasta investicija.
Medutim o¢ekivana stopa rasta investicija je ne$to niZza u odnosu na na prethodnu godinu 1
iznosi oko 4,5% uz pozitivan doprinos ekonomskom rastu od skoro 1,1 p.p.

U Bosni i Hercegovini se o¢ekuju nesto bolji rezultati kretanja izvoza u 2025. godini, u
odnosu na 2024. godinu i to usljed pobolj3anja ekonomske aktivnosti sa glavnim trgovinskim
partnerima. U skladu s tim, oCekuje se poveéanje ukupnog izvoza od 3,4%, pri Cemu je
oc¢ekivani rast izvoza roba 3,0% a rast izvoza usluga 4,1%. S duge strane, visok nivo domace
traZznje (porast potrodnje i investicije) rezultirao bi pove¢anjem ukupnog uvoza u Bosnu i
Hercegovinu od 3,6%, pri ¢emu je oCekivani rast uvoza roba 3,6% a uvoza usluga 4,2%.
Ovakva kretanja izvoza 1 uvoza u 2025. godini rezultirali bi blagim povefanjem
vanjskotrgovinskog bilansa od 4,3% uz negativan doprinos ekonomskom rastu od 0,5 p.p.

Veoma vaZnu odrednicu za ekonomska kretanja u Bosni 1 Hercegovini u periodu 2026.-2028.
pored internih dinamika predstavljat ¢e i ekonomska kretanja u vanjskom okruzenju, naro¢ito
u zemljama EU27. Naime, posljednjih nekoliko godina svjetsku ekonomiju a samim tim 1i
ckonomska kretanja u Bosni i Hercegovina obiljezile su veliki izazovi, kao $to su globalna
pandemija, sukobi u Ukrajini i dr. Negativne ekonomske posljedice ovih deSavanja na

7 Potrebno je istai da je dodatni izazov za izradu makroekonomskih projekcija u Bosni i Hercegovini predstavljala
raspoloZivost medunarodnih podataka obzirom da DG ECFIN proljetno izdanje makroprojekcija nije bilo raspoloZivo za
upotrebu u vrijeme pripreme izvjestaja DEPa.

svjetsku ekonomiju su ve¢ vidljive i manifestuju se kroz trgovinske, finansijske, cjenovne
Sokove koji nisu zaobisli ni Bosnu i Hercegovinu. Naime, raniji izvjestaji su pokazali da
vanjsko okruZenje (EU i zemlje regiona) predstavljaju veoma vaZnu strukturalnu odrednicu
svih ekonomskih kretanja u Bosni i Hercegovini. Medutim, unato¢ evidentnim
nestabilnostima u svijetu referentne medunarodne institucije u svijetu kao $to su MMF -
Medunarodni Monetarni Fond, Svjetska Banka i Evropska Komisija u odredenim
publikacijama ukazuju na nastavak trenda ekonomskog rasta. Projicirana stopa globalnog
ekonomskog rasta u toku ovog perioda iznosi oko 3,3%, dok DG ECFIN-a za zemlje EU u
svom jesenjem izvjestaju nastavak trenda ekonomskog rasta i stabiliziranje inflacije. Osnovni
zakljucci svih navedenih izvjestaja kada su u pitanju kako medunarodna ekonomska kretanja
tako i ekonomski trendovi u Bosni i Hercegovini jeste da se ekonomski rast nece vratiti na
nivo predpanemijskih stopa rasta, dok se s druge strane moZe ocekivati stabilizacija svjetskih
cijena roba i usluga. S toga vrijedi ista¢i da je se DEP prilikom pripreme ovog izvjestaja u
okviru projiciranja ekonomskih kretanja u medunarodnom ekonomskom okruZenju koristio
trenutno dostupnim izdanjem® European Economic Forecast Spring 2024 (Institutional
Paper 296, November).” Prema navedenom izvjestaju projektovani realni ekonomski rast u
zemljama EU u 2026. godini iznosi 1,8%, o¢ekivana stopa inflacije 2%, dok bi nezaposlenost
trebala 1znositi 5,9%.

Obzirom da eksterne dinamike predstavljaju veoma vaZnu strukturnu odrednicu svih
ekonomskih kretanja u Bosni i Hercegovini vrijedi ista¢i da ¢e najnovija deSavanja imati
odludujucu ulogu za izglede ekonomskog rasta u zemlji u narednom periodu. Osim eksternih
dinamika, jako bitan faktor za ekonomski rast u zemlji tokom programskog perioda 2026.-
2028. godina predstavljat ¢e i institucionalni kapacitet zemlje u provedbi strukturalnih
reformi kako bi se ojatao doprinos internih dinamika u kreiranju istog. Daljnje usloZnjavanje
kako eksternih tako i internih dinamika bi imalo veoma negativne posljedice po
bosanskohercegovadku ekonomiju i smanjila njen potencijalni rast. Imajuci u vidu navedene
kako eksterne tako i interne okolnosti, prema projekcijama DEP-a u osnovnom scenariju za
period 2026.-2028. godina u Bosni i Hercegovini se moZe ocekivati ekonomski rast sa
prosje¢nom stopom ekonomskog rasta od oko 3,1% na godi$njem nivou ( 2026: 3,0%, 2027.
3,1% i u 2028. godini 3,3%)."°

Pretpostavlja se da bi klju¢ni oslonac ekonomskog rasta tokom ovog perioda trebala
predstavljati domaca traZnja kroz povecanje privatne potro¥nje i investicija. Naime,
adekvatna provedba strukturnih reformi (ERP, Reformska Agenda i ostali strate3ki
dokumenti) doveli bi do pove¢anja ukupne ekonomske aktivnosti u zemlji kroz povecanje
ukupne proizvodnje, broja zaposlenih, poveéanja investicionih ulaganja (privatnih i javnih),
kao i prihoda od izvoza (roba i usluga). U osnovnom scenariju se o¢ekuje da bi ova
desavanja u konaénici rezultirala pove¢anjem raspoloZivog dohotka gradana a samim tim 1
povec¢anjem privatne potro3nje koja ¢e kao i prethodnih godina predstavljati kljuéni oslonac
ekonomskog rasta. Tako se u periodu 2026. - 2028. godine olekuje prosjena stopa rasta
privatne potro$nje od 1,8%. S druge strane, imajuéi u vidu visok nivo javne potrosnje u

8 Potrebno je istaéi da je dodatni izazov za izradu makroekonomskih projekcija u Bosni i Hercegovini predstzfvljala
raspoloZivost medunarodnih podataka obzirom da DG ECFIN proljetno izdanje makroprojekcija nije bilo raspoloZivo za
upotrebu u vrijeme pripreme ovog izvjestaja;

° European Commission,” DG ECFIN, ,,European Economic Forecast” Autmn 2024 (Institutional Paper 296), November
2024.;

10 Projekcije DEP-a, Mart 2025. godine;

okviru BDP-a u Bosni i Hercegovini i napore koji se ulazu kroz proces fiskalne konsolidacije
u Bosni i Hercegovini tokom ovog perioda oéekuje se postepena stabilizacija javnih finansija
kroz smanjenje javnih rashoda i istovremeno povecanje javnih prihoda kako bi se ogranicio
rast javne potro3nje. Tako se u periodu 2026.-2028. godina o¢ekuje prosje¢ni rast javne
potro$nje od oko 1,8% na godi$njem nivou. Ako se ima u vidu da bi tokom ovog perioda
projicirana stopa ekonomskog rasta bila visa u odnosu na rast javne potro3nje, udio iste u
strukturi BDP-a bi se djelimi¢no smanjio na oko 18%. U ovom vremenskom periodu
o¢ekuje se da bi mjerama fiskalne politike dio sredstava iz tekuce potro3nje trebao biti
kanaliziran u svrhu ja¢anja investicione potro$nje u Bosni i Hercegovini. Samim tim, uz
poboljsanje poslovnog ambijenta, investicije bi za razliku od prethodnih godina mogle imati
znalajniji rast a samim tim i veéi doprinos u o¢ekivanom rastu BDP-a. U periodu 2026.-
2028. godina u Bosni i Hercegovini se olekuje povecanje investicija po prosje¢noj godidnjoj
stopi rasta od oko 5,3% (2026: 4,1%, 2027: 5,6%, 2028: 6,2% ). U ovom vremenskom okviru
pored poveéanja privatnih investicija koje ¢ine veéinski dio ukupnih investicija (oko 85%
ukupnih investicija) kao $to je to i ranije navedeno, ofekuje se i znaajniji doprinos javnih
investicija. Smatra se da bi napredak u procesu evropskih integracija u kombinaciji sa
unapredenjem poslovnog okruZenja kroz reformske procese mogli povefati interes kako
domaéih tako i stranih investitora za investiciona ulaganja u Bosnu i Hercegovinu. S druge
strane, obzirom na strukturu i poziciju ekonomije Bosne i Hercegovine, smatra se da ¢e javne
investicije predstavljati nesto vaZniju polugu za podsticanje ekonomskog rasta u srednjem
roku. Projekti u okviru izgradnje putne infrastrukture i energetski projekti-zelena tranzicija,
kao i raspoloZivost sredstava kod medunarodnih finansijskih institucija bi uz adekvatnu 1
pravovremenu implementaciju istih mogli rezultirati godiSnjim povecanjem javnih investicija
od oko 7%, u periodu od 2026. do 2028. godine. Tako bi u srednjoronom vremenskom
okviru udio javnih investicija u okviru BDP-a u Bosni i Hercegovini bio povecan na oko
3,5% BDP-a. Postepena stabilizacija u eksternom okruZenju uz unaprijedenje industrijske
baze i podizanje konkurentnosti u zemlji predstavljaju preduslov  poboljSanja
vanjskotrgovinske razmjene sa svijetom. Medutim, za razliku od ranijih projekcija dodatni
izazov bh. ekonomiju narogito u okviru izvozno orijentisane preradivacke industrije 1 izvoza
roba predstavljat ¢e uvodenje CBAM-a (Carbon Border Adjustment Mechanism) od strane
EU. KaSnjenja i parcijalna provedba potrebne regulative mogli bi znadajno oslabiti
medunarodnu konkurentnost bosanskohercegovatke ekonomije i oslabiti njenu vanjsku
poziciju na izvoznim trzistima.

U tom slutaju u Bosni i Hercegovini se moZe ocekivati nesto nizi prosjeéni godidnji rast
ukupnog izvoza od oko 4,3% (2026: 2,9%, 2027: 4.7%, 2028: 5,3%). Ovdje posebno treba
naglasiti doprinos usluga, obzirom da je udio istih u posljednjih nekoliko godina znatajno
uveéan i vrlo &esto amortizovao odredene gubitke u okviru izvoza roba koji su nastali usljed
fluktuacija na medunarodnim trZidtima. Tako bi tokom ovog perioda zahvaljujuéi ovom
i7voznom rastu udio izvoza u BDP-u bio poveéan na oko 42% na kraju 2028. godine. S
druge strane, ofekuje se da bi se uvoz u ovom vremenskom periodu trebao kretati po nesto
sporijoj godidnjoj stopi rasta od 3,4% (2026: 2.6%, 2027: 3,6%, 2028: 4,0%). Posljedica
ovakvog kretanja uvoznog rasta bila bi stabilizacija udjela uvoza u BDP-u na oko 53% BDP-
a na kraju 2028. godine. Nesto snaZniji rast izvoza u odnosu na rast uvoza u srednjem roku bi
rezultirao postepenom stabilizacijom vanjskotrgovinskog bilansa kao udio u BDP-u na 11%,
odnosno neutralnim doprinosom ekonomskom rastu, dok bi pokrivenost uvoza izvozom
zakljuno sa 2028. godinom trebala iznositi skoro 78,5%.

Srednjoro¢ne projekcije javnih prihoda u Federaciji BiH prate makroekonomska oéekivanja
u kretanju onih agregata sa kojim su u znacajnoj korelaciji. Obzirom na visok nivo
nepredvidivosti krajnjeg ishoda ekonomskih tokova, moguée su 1 znadajnije promjene u
realizaciji projekcija javnih prihoda. Neizvjesnost u vanjskom okruZenju prepoznata je kao
izraZeniji rizik po ostvarenje prognoziranog srednjoroénog ekonomskog rasta. Od domacih
rizika znafajan potencijalni negativni utjecaj mogao bi imati spor tempo provodenja
ekonomskih reformi. Poseban akcent se stavlja i na obavezu provedbe reformi domaceg
zakonodavstva u oblasti zelene energije do 2026. godine, ¢ija kaSnjenja bi u zna¢ajnoj mjeri
mogla ugroziti ukupnu konkurentnost Bosne i Hercegovine, te dovesti do pada domaceg
bruto proizvoda.

Projekcije poreznih prihoda i obaveznih socijalnih doprinosa za 2025. godinu, temelje se na
trenutno provedenim izmjenama politika, prate projektovane makroekonomske pokazatelje,
kao i tekuée trendove u naplati, korigovane za jednokratne utjecaje. Potencijalna
implementacija novih mjera u ovoj oblasti, u narednom srednjoro¢nom periodu, u znatajnoj
mjeri moZe imati odraz i na projicirani nivo naplate.

Na drugagiji ishod u naplati javnih prihoda mogu u znacajnoj mjeri utjecati: izmjene ostalih
poreznih politika, znadajna odstupanja u kretanju koeficijenta raspodjele prihoda od
indirektnih poreza izmedu entiteta u odnosu na trenutno procjenjeni, promjene u nivou
planirane otplate vanjskog duga, promjene u izdvajanju prihoda od indirektnih poreza za
Institucije BiH, rad poreznih administracija, te razvoj drugih dogadaja poput novih
elementarnih nepogoda i sl.

2.2. Industrijska proizvodnja i robna razmjena

Medunarodni i domaéi statisti¢ki podaci za 2024. godinu ukazuju na to da je doslo do
znadajnog usporavanja privredne aktivnosti u odnosu na prethodnu godinu. Naime, prema
podacima Eurostata za 2024. godinu u zemljama EU zabiljeZen je ekonomski rast od svega
1% u odnosu na isti period prethodne godine, dok je pad fizickog obima industrijske
proizvodnje iznosio oko 2.4%."" Cini se da je slitan trend kretanja privredne aktivnosti
primjetan i u Bosni i Hercegovini. Naime, prema trenutno raspoloZivim preliminarnim
podacima BHAS-a za 2024. godine Bosna i Hercegovina je zabiljeZila rast BDP-a od 2,5%,
dok je s druge strane pad fizi¢kog obima industrijske proizvodnje iznosio 4,2% u odnosu na
prethodnu godinu.'”Na osnovu ovih pokazatelje moZe se zaklju€iti da Bosna i Hercegovina
prati trendove koji su evidentni u zemljama EU, te da su usluge glavni nosioci povecanja

ekonomske aktivnosti u zemlji.

Ovakav trend kretanja industrijske proizvodnje u Bosni i Hercegovini na neki na¢in ukazuje
da su ekonomski trendovi u zemlji determinisani privrednim kretanjima u zemljama EU. S
druge strane, takoder ukazuje na usporavanje ekonomskih trendova u odnosu na prethodne
godine. Ako se detaljnije posmatra struktura fizickog obima proizvodnje u Bosni i
Hercegovini u 2024. godini vidljivo je da je pad proizvodnjc rcgistriran u okviru
preradivatke industrije 4,4% 1 u sektoru rudarstva 7%, dok je nesto blazi pad proizvodnje
ostvaren u sektoru za proizvodnju elektri¢ne energije 0,9%. Na osnovu ovih pokazatelja

I Eurostat, Euroindicators, ,, Industrial Production®, 21/2025, 14 February 2025. 3 N
12 Agencija za statistiku Bosne i Hercegovine, Saopstenje, ,,Indeks obima industrijske proizvodnje u Bosni i Hercegovini,

Decembar 2024%, 25.01.2025. godine.

moZe se zaklju€iti da su kretanja u okviru preradivatke industrije koja &ini oko % ukupne
industrijske proizvodnje u Bosni i Hercegovini bila klju¢na za pad fizitkog obima
proizvodnje. Pad proizvodnje u okviru preradivatke industrije u Bosni i Hercegovini
posljedica slabljenja izvozne traZnje i samim tim obima proizvodnje u okviru izvozno
orijentiranih grana, Sto takoder potvrduju i pokazatelji o padu robnog izvoza u 2024. godini.

U periodu 2025.-2028. godina, kako u Bosni i Hercegovini tako i u svijetu o¢ekuje osjetnija
stabilizacija ekonomskog rasta $to ¢e se odraziti i na kretanje obima proizvodnje,
zaposlenosti i izvoza. Tokom posmatranog perioda kretanja u okviru industrijske proizvodnje
¢e pored ekonomskih kretanja u vanjskom okruZenju dosta zavisiti i od internih dinamika u
Bosni i Hercegovini Naime, tokom ovog perioda oéekuje se poboljSanje implementacije
reformskih mjera na unaprijedenju poslovnog ambijenta koje provode nadleZne institucije u
Bosni i Hercegovini. PoboljSanje poslovnog ambijenta je preduslov za povecéanje
investicionih ulaganja (domaéih i inostranih), veéu iskoristenost postoje¢ih i pokretanje
novih kapaciteta, pove¢anje broja zaposlenih i ja¢anje konkurentske pozicije bh. proizvodaca
kako na doma¢em tako i na inostranim trZi§tima. Ako se ima u vidu struktura proizvodnih
procesa u Bosni i Hercegovini vrlo je vaZno blagovremeno i u punom kapacitetu pristupiti
procesu zelene tranzicije. Eventualna kaSnjenja u procesu zelene tranzicije predstavljaju
prijetnju za konkurentnost industrijske proizvodnje u Bosni i Hercegovini. Samo pod
uslovom materijalizacije kako eksternih tako i internih pretpostavki, projekcija DEP-a da bi
Bosna 1 Hercegovina mogla ostvariti pobolj$anje i pozitivne stope rasta fizickog obima
industrijske proizvodnje.

Vanjskotrgovinska razmjena BiH tokom 2024. godine zabiljezila je odredene promjene u
odnosu na prethodnu godinu. Kretanje, obim i struktura robne razmjene zavise od razligitih
faktora. Kljuéni faktori koji su u 2024. godini uticali na vanjskotrgovinsku razmjenu BiH su
globalni ekonomski trendovi, svjetska ekonomska situacija, inflacija i recesioni pritisci koji
su imali direktan uticaj na potraZnju za domaéim proizvodima na medunarodnom trZistu, dok
su se promjene u cijenama energenata, metala i sirovina direktno odrazile na izvozno-uvozne
tokove.

Grafikonom jedan prikazano je godiSnje kretanje robne razmjene BiH sa inostranstvom za
period 2021-2024. godina. Prikazane su vrijednosti uvoza, izvoza i ostvarenog deficita u
milionima KM (lijeva vertikalna skala), kao i udio u pokrivenosti uvoza izvozom (desna
vertikalna skala) za navedeni period.

18



Smjernice ekonomske i fiskalne politike Tuzlanskog kantona za period 2026.-2028. godina

Grafikon 1: Robna razmjena BiH za period 2021-2024. (u mil. KM)

Tokom 2024. godine doslo je do smanjenja izvoza za 3,7% i poveéanja uvoza za 3,2% u
odnosu na prethodnu godinu, 3to je uticalo na povecanje vanjskotrgoviskog deficita za
13,7%. Pokrivenost uvoza izvozom u 2024. godini na godi$njem nivou iznosi 56,1% i manja
je za 4,0 p.b. Uvoz se u 2024. godini zadrZao na nivou uvoza iz 2022. godine, dok je izvoz
znatno smanjen 10,6%.

U usporedbi sa 2021. godinom uvoz u 2024. godini veéi je za 32,7%, a izvoz za 12,6%,
medutim vanjskotrgovinski deficit u 2024. godini je mnogo veéi. S obzirom da 2021. godina
predstavlja godinu oporavka nakon pojave pandemije Covid-19, rezultati vanjskotrgovinske
razmjene u 2024. godini bili bi znatno bolji da nisu uslijedili dodatni $okovi koji su
negativno utjecali na uvoz i izvoz u ovoj godini. Takoder, konstantan rast cijena, odnosno
visoke stope inflacije, uzrokovale su pove¢anje u obimu razmjene. Stepen rasta obima
razmjene treba vezati za rast cijena, a ne za povecanje fizi¢kog izvoza i uvoza. 1’

Podaci ukazuju na potrebu za daljim diverzificiranjem izvoza i smanjenjem ovisnosti o
uvozu u kljuénim sektorima kako bi se pobolj$ao vanjskotrgovinski bilans zemlje. Takoder,
ukazuje se na potrebu za daljim pradenjem i analizom vanjskotrgovinskih tokova, kao i na
implementaciju strategija koje bi mogle doprinijeti smanjenju trgovinskog deficita i jatanju
izvoznog sektora BiH.

13 OMA Bilten, mart/april 2025. godine, http://www.oma.uino.gov.ba/bilteni/Oma_Bilten_hr_237_238.pdf;

